
				இப்பக்கம் மெய்ப்பு பார்க்கப்படவில்லை
இல்லறவியல் அதிகாரம் 13

ஒருமையுள், ஆமைபோல், ஐந்து அடக்கல் ஆற்றின், எழுமையும் ஏமாப்பு உடைத்து. 126 ஆமையானது தன் உறுப்புகளை ஒட்டுக்குள் அடக்கிக் கொள்வதைப் போல, ஐந்து புலன்களையும் அடக்கிக் கொள்கிறவர் ஏழேழு தலைமுறைக்கும் பெருமை அடைவார்.

யா காவார் ஆயினும், நா காக்க; காவாக்கால், யோகாப்பர், சொல் இழுக்குப் பட்டு. 127 எவற்றை அடக்காவிட்டாலும் நாக்கை அடக்கிக் கொள்ள வேண்டும். தவறினால், பேச்சில் குற்றம் ஏற்பட்டு துன்பம் அடைவர்.

ஒன்றானும் தீச்சொற் பொருட் பயன் உண்டாயின், நன்று ஆகாது ஆகிவிடும். 128 தீய சொல்லின் அர்த்தத்தால் ஏற்படுகின்ற தீமை ஒன்றுதான் என்ற போதிலும், அதனால் மற்ற நல்ல செயல்களால் நன்மை ஏற்படாமல் கெட்டுப் போய்விடும்.

தீயினால் கட்ட புண் உள் ஆறும்;~ஆறாதே, நாவினால் சுட்ட வடு. 129 நெருப்பினால் சுட்ட புண் ஆறிவிடும். ஆனால், நாவினால் கூறி பழிச்சொல்லான வடு ஆறவே ஆறாது.

கதம் காத்து, கற்று அடங்கல் ஆற்றுவான் செவ்வி அறம் பார்க்கும், ஆற்றின் நுழைந்து. 130 கோபத்தை அடக்கி, கற்று அறிந்து பணிவோடு நடக்கின்ற வனை நல்வாழ்வு எதிர்கொண்டு வரவேற்கக் காத்திருக்கும்.

